
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________

V E N D I M

PËR MIRATIMIN E MODELEVE TË VENDIMEVE DHE DOKUMENTACIONIT 
TË PUNËS SË KZAZ-ve, PËR ZGJEDHJET PËR KUVEND 
TË DATËS 23 QERSHOR 2013
Komisioni Qendror i Zgjedhjeve, në mbledhjen e tij të datës 28.01.2013, me pjesëmarrjen e:

shqyrtoi çështjen me:
OBJEKT:
Për miratimin e modeleve të vendimeve dhe dokumentacionit të punës së KZAZ-ve, për zgjedhjet për Kuvend të datës 23 qershor 2013
BAZA LIGJORE: 
Neni 21 pika 1 dhe 2, neni 29 pika 2, neni 33 gërma b dhe c, neni 34 gërma g, neni 39, neni 95, neni 115 pika 6 e Ligjit nr.10019, datë 29.12.2008 “Kodi Zgjedhor i Republikës së Shqipërisë”.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike; 

VËREN
Në zbatim të nenit 21, pika 2, KQZ, merr vendime për njësimin e praktikave zgjedhore. Në këtë kuadër KQZ miraton modelet përkatëse lidhur me vendimet që merr KZAZ-ja dhe dokumentacionin zgjedhor që ajo përdor, në funksion të administrimit të procesit në Zonën e Aministrimit Zgjedhor. 

Neni 29 pika 2, neni 33 germa “b”, neni 39, i Kodit Zgjedhor përcakton detyrimin ligjor të KZAZ-së që të propozojë kryetarin dhe zëvendëskryetarin e KZAZ-së, të emërojë kryetarin, sekretarin dhe anëtarët e KQV-ve, të emërojë anëtarët e grupeve të numërimit të votave, të lirojë dhe shkarkojë nga detyra anëtarët e KQV-së. 
Të gjitha këto procedura janë pasqyruar respektivisht në: Modelin 01 V, për propozimin e Kryetarit të KZAZ-së, në Modelin 02 V, për propozimin e Zëvendëskryetarit të KZAZ-së, në Model 03 V “Për emërimin e anëtarëve të KQV-së”, Model 04 V “Per emërimin e kryetarit, dhe sekretarit të KQV-së”, Model 06 V, “Për emërimin e anëtarëve të grupit të numërimit”,  Model 07 V “Për lirimin dhe emërimin e anëtarëve të  KQV-së”, Model 08 V “Për shkarkimin e një anëtari të  KQV-së”, Model 09 V “Për lirimin dhe emërimin e kryetarit dhe/ose sekretarit të KQV-së.
Kodi Zgjedhor në nenin 95 pika 1, parashikon se me vendim të KZAZ-së, caktohen grupet e  numërimit. Ky vendim pasqyrohet në Modelin 05 V “Për caktimin e grupeve të numërimit të votave”.
Sipas nenit 33 gërma “c” të Kodit Zgjedhor, KZAZ-ja regjistron në librin e protokollit të mbledhjeve dhe, sipas rastit, verifikon informacionet ose pretendimet e subjekteve zgjedhore në zonë duke i pasqyruar ato në Librin e protokollit. Gjithashtu në këtë libër pasqyrohen mbledhjet dhe veprimtaria e përditshme e KZAZ-së. 

Neni 34, i Kodit Zgjedhor, i cili parashikon detyrat e sekretarit të KZAZ-së, midis të tjerave përcakton se sekretari mban një  regjistër vendimesh si dhe protokollon kërkesat, ankesat dhe njoftimet që i drejtohen KZAZ-së, pra në funksion të punës së saj të përditshme, KZAZ-ja mban edhe regjistrin e korrespondencës. Po ashtu, sekretari, me kërkesë të zgjedhësve, jep vërtetime nëse ata ndodhen apo jo në listën përfundimtare të zgjedhësve në zonën përkatëse të administrimit zgjedhor. 

Në nenin 115, pika 6, të Kodit Zgjedhor, parashikohet se KZAZ-ja mban procesverbal konstatimi, ku shënohen të gjitha parregullsitë e konstatuara gjatë procesit të marrjes në dorëzim të kutive të votimit nga KQV-ja në KZAZ dhe gjatë procesit të numërimit të votave në VNV. 
PËR KËTO ARSYE
Komisioni Qendror i Zgjedhjeve, bazuar në nenin 21 pika 1 dhe 2, neni 29 pika 2, neni 33 gërma b dhe c, neni 34 gërma g, neni 39, neni 95, neni 115 pika 6 e Ligjit nr.10019, datë 29.12.2008 “Kodi Zgjedhor i Republikës së Shqipërisë, i ndryshuar.                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                         

V E N D O S I:
1. Të miratojë modelet e vendimeve të KZAZ-së, për zgjedhjet për Kuvend të datës 23 qershor 2013, si më poshtë: 
a. Model 01 V: Vendim për propozimin e kryetarit të KZAZ-së;
b. Model 02 V: Vendim për propozimin e zëvendëskryetarit të KZAZ-së;
c. Model 03 V: Vendim për emërimin e anëtarëve të KQV-së;
d. Model 04 V: Vendim për emërimin e kryetarit dhe sekretarit të KQV-së;
e. Model 05 V: Vendim për caktimin e grupeve të numërimit të votave;
f. Model 06 V: Vendim për emërimin e anëtarëve të grupit të numërimit;
g. Model 07 V: Vendim për lirimin dhe emërimin e anëtarëve të KQV-së;
h. Model 08 V: Vendim për shkarkimin e anëtarit të KQV-së;
i. Model 09 V: Vendim për lirimin dhe emërimin e kryetarit dhe/ose sekretarit të KQV-së;
2. Të miratojë dokumentacionin e punës së KZAZ-së, për zgjedhjet për organet e qeverisjes vendore të datës 23 qershor 2013, si më poshtë: 
a. Model 01 R: Libri i protokollit të mbledhjeve të KZAZ-së;
b. Model 02 R: Regjistri i vendimeve të KZAZ-së; 

c. Model 03 R: Regjistri i korrespondencës së KZAZ-së; 

d. Model 04 R: Proçesverbal Konstatimi;
e. Model 05 R: Vërtetim për zgjedhësit që janë në  listën përfundimtare të zgjedhësve në zonën përkatëse të administrimit zgjedhor;
f. Model 06 R: Vërtetim për zgjedhësit që nuk janë në listën përfundimtare të zgjedhësve në zonën përkatëse të administrimit zgjedhor;
3. Ky vendim hyn në fuqi menjëherë      
Modelet tip
Regjistrat e punes
1

    Nr . 20 i Vendimit         Data 28.01.2013 e  Vendimit        Ora 1100 e vendimit
Për miratimin e Modeleve të vendimeve dhe dokumentacionit të punës së KZAZ-ve, për zgjedhjet për Kuvend të datës 23 qershor 2013

